
 Kakaɖedzitɔe la míenye gomekpɔlawo be míele afisia ŋdi sia,
hele agbe le anyigba dzi, be míagakpɔ Ista ŋɔli dzeani bubu.

Ista hena nu—nu dzeani ŋutɔ aɖe vanɛ na mí, mɔkpɔkpɔ yeye. Ke—
ke edzeani ale gbegbe!
2 Ke kasia mege ɖe xɔa me to megbe ŋdi sia la, amea ɖe va kpem
hegblɔ be, “Nɔviŋutsu Branham, ènya vi—vidzĩ sue la, alo ɖevi sue
la, alo amea ɖe, si ta wodo gbe ɖa ɖo le Chautauqua ƒe si va yi me, esi
ƒe dzi woɖo be woaɖe ɖa, kple dzitoawo alo agbugbɔ ade nane eŋu.”
Ebe, “Vidzĩ la kpɔ dɔyɔyɔ, eye wòle xɔa me ŋdi sia, nyateƒe, hebɔbɔ
nɔ anyi ɖe afisia ŋdi sia.” Ekema esia nyo ŋutɔ, míaxɔ ɖaseɖiɖi sue
aɖe tso eŋu ɖewomahĩ doŋgɔ hafi míadze subɔsubɔ evelia gɔme. Ke
míenye yayramewo sɔŋ ko.
3 Azɔ mabia tso Nɔviŋutsu Neville gbɔ ne ate ŋu akpɔ Ŋɔŋlɔ xexlẽ
la le Mateo alo Luka me, wo dometɔ ɖeka, kuɖe tsitretsitsi ŋu, nenye
be miexlẽ haɖe o la. Ɖe miexlẽa, nɔviŋutsu? [Nɔviŋutsu Neville be,
“O.”—Tala.] Ekema, esime míele dzadzram ɖo na gbedodoɖa la.
4 Azɔ le subɔsubɔ sia yome la, dɔyɔyɔ subɔsubɔ anɔ anyi. Ne
subɔsubɔ sia wu nu la, ekema míayi ŋdinuɖuƒe. Tete, ema megbe la,
míagatrɔ va ake le ga asieke kple afã ahadze subɔsubɔ bubu gɔme.
Eye dɔyɔyɔ subɔsubɔ akplɔ esia ɖo. Eye emegbe nyɔnyrɔ̃ subɔsubɔ
akplɔ ema ɖo.
5 Ke ɣeyiɣi dzeani ka wònye na nyɔnyrɔ!̃ Oo, míatɔwo! Tsitretsitsi
la! Eyaŋuti míexɔa nyrɔnyrɔ̃ ɖo, elabena Efɔ tsitre ake.
6 Meɖo ŋku dzi be doŋgɔ hafi míatu míaƒe nyɔnyrɔt̃siʋe le afisia
la, mekplɔa wo yia tɔ me le anyigbe le afisia, ŋdikanya, ne fafa li abe
ŋdi sia ene, eye menyrɔã ameawo ɖe tɔ me afima. Nane kuɖe esia ŋu,
si wɔe ko be, enye ɣeyiɣi kɔkɔe. Ista, nye ɣeyiɣi dzeani ŋutɔ.

Mele Nɔviŋutsu Pat Tyler kpɔm si nɔ anyi ɖe afima.
7 Menɔ nu ƒom na amea ɖe etsɔ zãme, bena, le míaƒe takpekpe
mamlea me le Oklahoma la, medze agbagba be, menɔ agbagba
dzem be azɔ (ke mava ɖe gbeƒã esia) be madae ɖe aga vaseɖe esi
Mawu nayɔm be mawɔe, nye dzimenyawonyanya subɔsubɔdɔ xoxo
la, elabena mesusu be (atsɔ dze egɔme la) enye su—subɔsubɔdɔ yeye
si gbɔna.
8 Etsɔ zãme, esime amea ɖeke menya naneke kuɖe eŋu o la,
medoe kpɔ ɖe ɖevia ɖe si zɔ gbɔna to nyagblɔkpea dzi la ŋu, wodzi
ŋkuagbatɔe, enye vidzĩ; eye eƒe ŋku gba blibo, ŋutsuvi aɖe si xɔ abe

ƒe wuiadẽ ene. Eye enumake wòdo ɣli sesiẽ be, “Nɔviŋutsu Branham,
mele nu kpɔm!” Eye le afima la, ke Pat nɔ…Ty-…tɔ te ɖe, ŋutsuvi la
xa tututu, hafi eƒe ŋku ʋu zi gbãtɔ le eƒe agbe me katã. Ke ale meka
ɖe dzi be miele afisia, kple mɔkpɔkpɔ gã, eye nye ŋutɔ hã, mele mɔ
kpɔm na nane, si Mawu nawɔ na mí, eye wòakplɔ mí aɖo ɖoƒe bubu
wu afisi míenɔ tsã.

Mina míabɔbɔ ta azɔ hena gbedodoɖa.
9 Amenuvela Mía Fofo Dziƒoʋĩtɔ, esi míeƒo ƒu ŋdi sia ɖe afisia, le
hame sue sia me si le mɔto la, míeda akpe na Wò vavã, ɖe gɔmesese
si le esia si na mí la ta, eye vevietɔ ɖe Ista ŋdi sia ta. Ne ɖe Ista meli
o la, anye míanɔ nɔnɔme sia me egbe o. Ale la, Ista enye nusi tre
Mawu ƒe ŋugbedodowo katã nu. Eɖo kpe wo dzi na mí. Nu ɖesiaɖe
si ŋugbe Wòdo la, wo katã wozu nu vavã le Ista dzi. Enye azãɖuɖu
ŋkeke gãtɔwo dometɔ ɖeka si li na mí le ƒea me! Ke míedi be míabia,
Aƒetɔ, egbe sia, bena Nàfa akɔ na míaƒe dziwo esime míele lalam, le
anyinɔƒe, hele mɔkpɔkpɔ me na Gbɔgbɔ Kɔkɔe, Si va ɖe Ista yome, be
wòava míaƒe dziwo dzi eye wòafa akɔ na mí, eye wòaɖɔ míaƒe xɔsewo
ɖo, le ŋusẽ ƒe dzidzeme gã aɖe me, ale be míate ŋu azɔ le agbe si Yesu
Kristo ɖo na mí be míazɔ la me.
10 Míele gbe dom ɖa ɖe ame ɖeka ɖesiaɖe ta, eye vevietɔ ɖe
amesiwo le gaxɔ me eye womate ŋu ayi takpekpe le afiaɖeke egbe o
la ta. Mawu, nɔ anyi kpli wo. Eye na—na be Ista sia nazu Ista vavã na
wo, tsitretsitsi tso aba dzi, lãmesẽ yeye si womenya kpɔ tsã le agbe
me o. Na wòava me, Aƒetɔ.
11 Na be mawunyagblɔla ɖesiaɖe, subɔla ɖesiaɖe si le Asiwò le
xexeame kpeɖo, hele ŋkuɖodzi ŋkeke gã sia ɖum la, na woaxɔ amisisi
Ŋusẽ kple kalẽ, ale be woƒe ƒuƒoƒewo (alẽha si le lalam la) woatsɔ
Nuɖuɖu si Mawu dzra ɖo ɖi na Eƒe dukɔ la ana wo. Na wòava me
dzro, Aƒetɔ. Míele mɔ kpɔm na míatɔ gome, le ɖokuibɔbɔ me, le Aƒetɔ
Yesu Kristo ƒe Ŋkɔ me. Amen.
12 Mana be Nɔviŋutsu Neville naxlẽ Ŋɔŋlɔ si kuɖe tsitretsitsi ŋu azɔ.
[Nɔviŋutsu Neville gblɔ be, “Mateo 28,” eye wòxlẽ Ŋɔŋlɔ sia—Tala.]

[Ke le ŋkeke si dze sabbat yome, si nye kwasiɖa ƒe ŋkeke gbãtɔ
ƒe ŋdikanya la, Maria Magdalatɔ kple Maria keme la wova yɔdo
la kpɔ ge ɖa.]

[Eye, kpɔ ɖa, anyigba ʋuʋu ŋutɔ: elabena Aƒetɔ la ƒe dɔla ɖi
tso dziƒo, va mli kpe la ɖa le yɔdo la nu, eye wòbɔbɔ nɔ edzi.]

[Eye eƒe kpɔkpɔme le abe dzikedzo ene, eye eƒe awu fu tititi
abe sno ene:]

[Ke dzɔlawo dzo nyanyanya, eye wozu abe amekukuwo ene
le ŋɔ si wòdzi na wo la ŋuti.]

[Eye mawudɔla la gblɔ na nyɔnuawo bena, miawo la Migavɔ̃
o: elabena menyae bena Yesu, amesi woklã ɖe ati ŋu la dim
miele.]

[Mele afisia o: elabena etsi tre, abe alesi wògblɔ ɖi ene. Mite
va, kpɔ afisi Aƒetɔ la mlɔ la ɖa.]

[Eye miyi kaba, ɖagblɔ na eƒe nusrɔl̃awo bena etsi tre tso
amekukuwo dome; eye, kpɔ ɖa, edze miaŋgɔ yi Galilea; afima
miakpɔe le: kpɔ ɖa, metoe na mi.]

[Eye wodo go tso yɔdo la me enumake kple vɔvɔ̃ kpakple
dzidzɔ gã; eye woʋu du bena woaɖaka eta na eƒe nusrɔl̃awo.]

[Eye kpɔ ɖa, Yesu va kpe wo, gblɔ bena, Miɖo aƒe. Eye wote
ɖe eŋu lé eƒe afɔwo, hedze klo nɛ.]

[Tete Yesu gblɔ na wo bena, Migavɔ̃ o: Miyi ɖaka eta na
nɔvinyewo bena woayi Galilea, eye afima woakpɔm le.]

[Ke esi wole yiyim la, kpɔ ɖa, dzɔlawo dometɔa ɖewo yi dua
me, ɖaka nusiwo katã va dzɔ la ta na nunɔlagãwo.]

[Eye esi woa kple amegãwo ƒoƒu la, wode adaŋu, eye wotsɔ
klosalo geɖe na asrafoawo,]

[Bena, Migblɔ bena, Eƒe nusrɔl̃awo va le zã me, eye wofii yii
esime woawo dɔ alɔ.̃]

[Eye ne nya sia ɖi mɔmefia se la, ekema míawo míalé enu,
eye miawo miavo le egbɔ.]

[Eye woxɔ klosalo la, eye wowɔ abe alesi wofia mɔnu wo ene:
eye nenem nya sia kaka ɖe Yudatɔwo dome vaseɖe egbegbe.]

[Ke nusrɔl̃a wuiɖekɛawo yi Galilea, ɖe to si Yesu fia wo ɖi la
dzi.]

[Eye esi wokpɔe la, wodze klo nɛ, ke amea ɖewo ke ɖii.]
[Eye Yesu te va wo gbɔ ƒo nu na wo, gblɔ bena, wotsɔ ŋusẽ

Katã si le dziƒo kple anyigba dzi la de asi nam.]
[Miheyi, ɖawɔ dukɔwo katã woanye nusrɔl̃awo, mianyrɔ̃ wo

ɖe Fofo la, kple Vi la, kpakple Gbɔgbɔ Kɔkɔe la ƒe ŋkɔa me:]
[Miafia wo bena woawɔ nusiwo katã meɖo na mi la: eye,

kpɔ ɖa, nye la meli kpli mi ŋkekeawo katã vaseɖe xexeame ƒe
nuwuwu. Amen. Nyaƒoka la ɖi ƒuƒlu.]

13 …netsɔ Eƒe yayrawo kpe ɖe Eƒe Nya la xexlẽ ŋu.

14 Azɔ míedi be míagblɔ be, míagaɖe gbeƒã ake azɔ, bena ŋdi sia,
ƒe subɔsubɔ la, ayi dzi le ga asieke kple afã me, ne míedo go le esia
me teti ko, le…le fifi ƒe ŋdi subɔsubɔ sia me. Azɔ míayɔ esia be míaƒe
agudzedze subɔsubɔ. Ke míele, nu dzeani aɖewo li si ŋu míaɖi ɖase
le na mi kuɖe—ɖe takpekpe si va yi la ŋu. Eye míedi tso mi amesiwo
le dɔ lém hele fu kpem, kple mi katã gbɔ, be miava le xɔse me ŋdi
sia, ne miaxɔe se be Yesu si tsi tre la le agbe egbe, eye Enye eyama ke
tututu abe alesi Wòle ɖaa ene. Metrɔ vie kpɔ hã o.
15 Azɔ medi be maxlẽ Ŋɔŋlɔ ƒe akpa suea ɖe le afisia, si woakpɔ le
Hiob ƒe agbalẽ ta 19 lia me, adze egɔme tso kpukpui 15 lia dzi.

Nye ŋutɔ nye aƒemetɔwo,…kple nye dɔla nyɔnuwo, le bu yem
amedzroe: eye mezu ame tutɔ le woƒe ŋkume.
Meyɔ nye dɔla ŋutsu, ke egbe metɔ nam o; eye ele nam abe

matsɔ nye nu aƒo koko nɛ.
Nye nume le ʋeʋẽm ɖe srɔñye, eye mele ya ɖem ɖe nye

alimeviwo.
Ɖeviwo ke hã le vlo domem; eye ne mebe matso la, wonɔa nu

ƒom le ŋunye.
Xɔñye veviwo le ŋunyɔmem: eye amesiwo melɔña la tso ɖe

ŋunye.
Nye ŋutigbalẽ kple nye ŋutilã lé ɖe nye ƒu ŋu, negbe nye nyè

koe kpɔtɔ.
Mive nu nye, O xɔñyewo, mive nu nye; elabena Mawu ƒe asi

ƒom.
Nukaŋuti miele yonyeme tim abe Mawu ene, eye nye ŋutilã

meɖi ƒo na mi kpɔ oa?
Oo ɖe woaŋlɔ nye nyawo ɖi azɔ! eye woade wo agbalẽ me!
Woatsɔ ga nuŋlɔnu aɖe wo ɖe agakpe dzi eye woade wo me

kple tumi.
Ke nyea menyae be…nye xɔnametɔ le agbe, eye mlɔe ke la

ado ɖe anyigba me:
Eye ne…nye ŋutilã vuvu yaʋayaʋa, eye nye ŋutilã megali o

la makpɔ Mawu:
Makpɔe na ɖokuinye,…nye ŋutɔ nye ŋkuwo akpɔe, eye menye

ame bubu o; ele nye ayikuwo dzrom le dɔme.
16 Medi be matsɔ tanya aɖe le afima, si woakpɔ le Hiob 19 sia me
be, Menya.
17 Tɔgbuigã la nɔ le ɣeyiɣi sia me abe alesi míele egbe sia ene.
Ege ɖe fuɖeɖewo me ʋĩ, abe alesi míeyɔnɛ ene be, “tsi ɖɔɖɔwo,” eye

dzi ɖe le eƒo. Hena ŋkeke geɖe la enɔ anyi ɖe dzowɔ kpo dzi, eye
wònɔ agbagba dzem be yeakpɔ nyagbewo afa akɔ na yeɖokui, enɔ
agbagba dzem be yeakpɔ nane si ana dzideƒo ye, kple nane si ana—
ana akɔfafae le esi wòle eƒe agbe si le eme la kpɔm enu le yiyim.
18 Le ɖoƒe gbãtɔ la, enye ametsitsi, si xɔ ƒe blaasieke lɔƒo, eye Mawu
ƒe asi ƒoe. Azɔ, míenya be Mawu meka Eƒe asi eŋu o, ke boŋ ɖe Mawu
ɖe mɔ na Satana be wòaka asi eŋu. Ɖeko Mawu dɔna dɔtsɔlawo be
woawɔ nuwo. Mawu di be vɔ̃ aɖe nadzɔ, ɖeko Wòaɖe mɔ na Satana
be wòawɔ esia. Eye ne Edi be nu nyuiea ɖe nava me la, Eƒe subɔlawo
le Esi si ŋu Wòɖea asi le be woawɔe.
19 Ke Satana ka asi Hiob ŋu ɖe tameɖoɖoa ɖe ta, be yeatee akpɔ,
elabena nyahehe ɖo eya kple Mawu dome. Eye Mawu gblɔ na Satana
bena, “Dɔla aɖe le asinye le anyigba dzi, amea ɖeke meli de enu o.
Nusianu si megblɔ nɛ la, ewɔnɛ. Enye ame deblibo kple amedzɔdzɔe.”
20 Eye Satana gblɔ be, “Ne ɖe Nàlɔ̃ aɖe asi le eŋu nam la, mana
wòaƒo fi de Wò le Wò ŋkume.”
21 Hiob, si menya be ale nusiawo katã nɔ edzi yim o la, he tɔgbuigã
la de nuxaxa deto me. Ke, ɖesiaɖe hã, esi nusianu dzo le egbɔ la,
ekpɔtɔ lé eƒe tsitrenɔƒe me ɖe asi le—le Kristo me. “Menya be nye
Xɔnametɔ le agbe,” nenema wògblɔ.
22 Azɔ míeva ɖona teƒe mawo ke. Mí katã míeva ɖonɛ. Eye mexɔ se
egbe sia, bena míeva ƒoƒu ɖe afisia ɖe nane tɔgbe abe taɖodzinu ma
ke ta. Mí katã míele dzowɔ kpo dzi. Míeɖo míaƒe kuxiwo, kple míaƒe
kɔkɔƒe kple gbagbaƒewo, kple míaƒe—míaƒe ɣeyiɣi vɔw̃o, kple míaƒe
dɔlélewo, kple míaƒe taɖuamewo, kple míaƒe dziɖeleameƒewo. Ale
míeva nenema, le ŋdi aɖe, sinye Ista ŋdi sia, be míakpɔ akɔfanyawo,
abe alesi Hiob nɔ didim be yeakpɔe le ye xɔlɔw̃o gbɔ ene.
23 Wo dometɔa ɖeke mete ŋu nɛ akɔfafa o. Le eƒe xaxa la ta la,
wonɔ fɔ bumee be enye adzame nuvɔw̃ɔla. Emegbe, le kuxi mawo
katã titina la, Mawu va xɔ nɛ.
24 Hiob nɔ nya biam se, menye ɖeɖe esi wònya, be yeƒe dɔléle kple
yeƒe ŋutetewo, kple xaxawo kple taɖuamewo, le eƒe ƒometɔwo kple
eƒe kesinɔnuwo katã ƒe bubu ta o, wòsusɔ vie wòaɖe eƒe agbe ɖa, ke
boŋ enye ametsitsi, xɔ ƒe geɖe, henya bena yele tetem ɖe yɔdo ŋu.
Eye, esi wònya esia la, exɔ se bena amea ɖee na yeva anyigba dzi,
ɖeko yemate ŋu ava afisia le yeɖokui si o. Ke enya bena fofo aɖe kple
dada aɖe dzie yeto va, gake, hã, ele be fofo ma kple dada ma la amea
ɖe nada wo ɖe afisia. Ke ava wu nu le gɔmedzedzea me gbaɖegbe be,
“Amekae da ame gbãtɔ, ɖe afisia?”
25 Ke enɔ nya siawo biam eɖokui. “Enye nu wɔnuku be mele afisia,
hele azɔli zɔm le yiyim, nye agbe kɔkɔ wu lã tɔ, eye nye agbe kɔkɔ

wu ati tɔ.” Gake la míekpɔ bena ebia se be, “Ne ati ku la, egagbɔa
agbe ake. Eye ne—ne seƒoƒo ku la, egagbɔa agbe ake.” Ke egblɔ be,
“Ne ame mlɔ anyi, ɖe asi le eƒe gbɔgbɔ ŋu ɖee, afika wòle? Eviawo
vaa faa nɛ hedea bubu eŋu, ke menyanɛ o.” Eye ale wònɔ nya biam
eɖokui, “Aleke wòdzɔe bena—bena Mawu ana be agbe ƒomevi ma
nagbɔ ake, abe seƒoƒowo kple atiwo tɔ, ke amegbetɔ ya mate ŋu agbɔ
agbe ake o mahã?” Nusiawo katã na wòtɔtɔ.
26 Ke ne míawo míaɖe atso taƒonya sia me ŋdi sia la. Eye ema tae
míele afisia ɖo. Míese Ista ƒe ŋutinya, zi geɖe fũ, eye míexlẽ nu tso
eŋu heyi gagbɔ; eye egbe, le miaƒe radiowo dzi la, miase alesi osɔfo
vovowo te ɖe esia ŋue. Gake nusi gbɔ nye susu yi, na nye hatsotso
sue si Aƒetɔ tsɔ nam, ŋdi sia la, mate ɖe eŋu le dzogoe bubu sãa dzi
ne mate ŋui la, be mava ɖo teƒea ɖe be: Nukata míegena ɖe xaxawo
siawo tɔgbe me? Nukae nana be nenem nuwo dzɔna? Nukata wòle be
Kristotɔ natɔtɔ gɔ̃ mahã? Nukaŋuti manye be, nusianu nazɔ nyuie ɖe
teƒe na Kristotɔ o? Gake mele nenema o, eye míenya esia.
27 Gake ɣeaɖewoɣi la míekpɔa xaxa geɖe wu ne míezu Kristotɔ
tsɔwu esi míekpɔ esime míenye nuvɔw̃ɔlawo. Elabena, Woŋlɔ ɖi
bena, “Amedzɔdzɔe ƒe fukpekpewo sɔgbɔ, gake Mawu ɖenɛ le wo
katã me.” Mawu do fukpekpe sɔgbɔ ŋugbe, seselelãme sagawo, kple
nu sagawo siwo gbɔ míaƒe gɔmesese ŋu, gake ewɔnɛ ɖaa ɖe míaƒe
nyona ta. Ɖeko miate ŋu ase egɔme o, elabena, ne míese egɔme la,
ekema maganye xɔse na mí o; anye ɖe míele zɔzɔm kple gɔmesese.
Gake míewɔa nu, eye míekpɔnɛ, eye míexɔna Eƒe Nya dzi sena, le
xɔse me, bena ahe nyui vɛ na mí. Ne ɖe míate ŋu alé numa egbe,
le ŋdi sia—sia la. Ne míate ŋu alée bena míaƒe xaxawo katã la…Eye
mía dometɔ ɖeke mexɔ akpo ɖe wo ŋu o. Eye ne míate ŋu anya bena
nenem nuawo li na míaƒe nyona la!
28 Woŋlɔ ɖi, le Ŋɔŋlɔawo dometɔ ɖeka me le Biblia me, bena,
“Dodokpɔ siwo va mía dzi la, woxɔ asi na mí wu sika ŋutɔ hã, elabena
Mawu ye nana dodokpɔ siawo mí.” Ne míezu Eyama tɔ vɔ la, le míaƒe
emeʋuʋu kple nyɔnyrɔ,̃ kple míaƒe ŋugbedodo be míazɔ le agbe sia
me na Eyama megbe la, ekema dodokpɔ ɖesiaɖe si ke va mía dzi la
ɖe wòva be yeawɔ mí blibo hena Eƒe ŋutikɔkɔe. Ɖe wòva be yeakplɔ
mí ɖo teƒea ɖe afisi Mawu awɔ Eɖokui nu vavãe na mí tsɔwu alesi
Wònɔ doŋgɔ na dodokpɔ la ƒe vava.
29 Medi be makpe ɖe Hiob ŋu ŋdi sia, agblɔ bena menɔ agbe wòdidi
be manyae be Nyateƒe ye. Mekpɔe le nye ŋutɔ nye agbe me, bena
ɣesiaɣi si nɔnɔme dziŋɔ aɖe fɔ ta dzi la, si nyemate ŋu aƒo xlã, alo
ato ete alo tame o la, Mawu taa mɔa ɖe, hegaxɔa kafukafu ɖedzi. Ɖeko
nyemenya alesi Eƒe amenuveve wɔa esiae o, gake Ewɔnɛ.

30 Ke miɖo ŋku dzi be, le esiawo katã me la, Satana dzea agbagba
be yeana míatsi dzodzodzoe, eye míatɔtɔ, ne yeana míasusu be, “Oo,
nukaŋuti nusia dzɔ ɖo? Nukaŋuti nyemete ŋu le alea o?”
31 Anɔ ŋkeke ʋeea ɖewo va yi esi medo go le teƒe aɖe si nyakpɔ,
dzeani kakaka nyemekpɔ kpɔ le nye agbe me o, enye mía nɔviŋutsu
Oral Roberts, ƒe xɔ gã aɖe. Esi mekpɔ kpe ɣi tritri ma la, ke frese mele
eŋu le afiaɖeke o, ke boŋ woɖoe ale gbegbe! Mede Hollywood kpɔ
mede fiasãwo me kpɔ, eye mede afisiafi si mate ŋu ayi la, kloe, le
xexeame kpeɖo, kple atsyɔ̃ teƒewo katã, teƒewo kple aƒe nyakpɔwo
me, gake nyemekpɔ naneke kpɔ, le afiaɖeke, si sɔ, kple esia, le
afiaɖeke kura o. Alesi wolɔ̃ aluminum ka suewo ɖe—ɖe xɔa me
kpeɖo, eye, oo, nyemekpɔ naneke si nyakpɔ nenema tɔgbe kpɔ le
nye agbe me o. Esi mezɔ to afima va yi la, hetsɔ nye asiwo nɔ sɔti
trala mawo, kple—kple kpe sesẽ dzɔtsu la ŋu lim; nua katã nye trinita
ƒe nɔnɔme abe Fofo, Vi, kple Gbɔgbɔ Kɔkɔe, si—si woɖe ɖe eme. Nu
mawo katã! Ɖeko megbɔ tso Nɔviŋutsu Tommy Osborn gbɔ esi, eye
mekpɔ eƒe dɔ dzɔtsu, dzeani na Aƒetɔ la le afima.
32 Metɔ te ɖe xexenu, trɔ kpɔ xɔtutu ma, eye mesusu be,
“Mawu, kakaɖedzitɔe la mezu ayemenuwɔla, kakaɖedzitɔe la mezu
amenyadegbea, le afiaɖe; elabena, ŋutsu siawo ƒe subɔsubɔdɔwo do
tso tɔnye me.” Eye mesusu be, “Nuka? Ɖewohĩ menye amea ɖe si
ŋu womate ŋu aɖo ŋu ɖo o gbegbe, Aƒetɔ, be Nàte ŋu atsɔ nane
nenema tɔgbe ade asinye o. Gɔ̃ hã, dolla ga ʋee si Èna mexe ɖe dutoƒo
takpekpe kple nuwo ta la, azɔ wole didim be yewoaɖom ɖe game
ɖe eta. Ke nukaŋuti menye ayemenuwɔla aɖe nenema gbegbe, alo
nukaŋuti menye amea ɖe si ŋu womate ŋu ɖo ŋu kura o?”

Menɔ dzowɔ kpo dzi, abe alesi Hiob nɔe gbaɖegbe ene.
33 Esime metsi tre ɖe xexenu afima la, bebli hafi mete ŋu lé nye
gbɔgbɔ, le atsyɔɖ̃oɖo gã ma ŋkume; be ŋutsuvi aɖe si wodzi le
agado aɖe me, Pentekostetɔ, nate ŋu ava ɖo nenem numa gbɔ be
wòtu nukpekpe xɔ gã ma. Eye mesusu be, “O Mawu, ɖewomahĩ ɖe
nyemedze o.”
34 Ɣemaɣi tututu la Gbe suea ɖe do tso mɔ si to xɔa me la me va,
hegblɔ bena, “Gake Nyee nye wò gome.”
35 Ale mesusu be, “O Aƒetɔ Mawu, oo, ekema, na esia nanɔ nenema
ko, Aƒetɔ. Nye…elabena nunya mele asinye be mate ŋu awɔ dɔ gã
aɖe nenema na Wò o. Eye menye ame—ame manyagbalẽ. Gake, zi
alesi Nànye nye gome la, menye Tɔwò, eye Wò nàkplɔm. Nyemate
ŋu akplɔ ɖokuinye o. Ke, O Aƒetɔ, kplɔm!”
36 Gaƒoƒo sesẽ mawoe kplɔ na mí yina ɖe ké kɔkɔewo dzi. Ele Biblia
me. Ke miɖo ŋku dzi, meku ɖe alesi gbegbe xaxa la kpe ŋu o la,

Satana mate ŋu aɖe wò agbe ɖa vaseɖe esime Mawu wɔ vɔ kpli wò
o. Naneke mate ŋu adzɔ ɖe dziwò o negbe ɖe Mawu ɖe mɔ le eŋu.
Dzɔgbevɔẽ aɖeke mate ŋu ava o negbe ɖe Mawu ɖe mɔ le eŋu. Ke ɖe
wò nyona ta Wòle esia wɔm ɖo. Mina míabu eŋu kpɔ.
37 Le afima esime tsidɔɖɔ va be yeatsrɔ̃ xexeame la, mete ŋu tsrɔ̃
Noa o. Noa mete ŋu tsrɔ̃ o, elabena dɔ aɖe le Mawu si nɛ be wòawɔ.
38 Gbeɖeka, le dukɔ gã aɖe me le kluvinyenye te la, Hebrivia ɖewo
nɔ anyi siwo míenya abe Shadrach Meshach kple Abednego ene. Ke
eva ɖo teƒea ɖe si wòle be woawɔ nyametsotso, si wòle be woawɔ
nane. Woxɔ…Wodo woƒe—woƒe—woƒe xɔse kpɔ.
39 Ke ne wodo wò xɔse kpɔ la, ekema mègage o. Tɔ te sesiẽ kple
nusi èxɔ se la.
40 Ke esime wodo woƒe xɔse kpɔ la (Eye woge ɖe gaƒoƒo sesẽ me, ke
menye ɖeko woyi ɖe dzowɔ kpo a—aɖe dzi o, ke boŋ woyi ɖe kpodzo
me, gake Satana mete ŋu tsrɔ̃ wo o, elabena Mawu ƒe tameɖoɖo
mewu nu haɖe o.), wote ŋu yi ɖe afima kple mɔkpɔkpɔ sia be: “Menya
be Nye Xɔnametɔ le agbe!” Wote ŋu yi ɖe afima kple mɔkpɔkpɔ sia
le afisia be, “Míeka ɖe dzi be Mawu ate ŋu aɖe mí tso kpodzo sia me,
ke, ne meɖe mí o hã, míele ta de ge agu na legba o.”
41 Satana mete ŋu ɖe wo ɖa o. Mete ŋu nyrɔ̃ Noa ɖe tsiɖɔɖɔ me o,
vaseɖe esi Mawu ƒe tameɖoɖo la wu nu. Mete ŋu fiã Hebriviawo o,
vaseɖe esi Mawu ƒe tameɖoɖo la wu nu. Mete ŋu wu Hiob kplakple
ŋutete kpakple fuɖeɖewo o, vaseɖe esi Mawu ƒe tameɖoɖo la wu
nu. Nenema ke dzatawo mete ŋu ɖu Daniel o, vaseɖe esi Mawu ƒe
tameɖoɖo la wu nu. Nenema ke ku kple tɔgbuikuku mete ŋu ɖe
Abraham ɖa o, vaseɖe esi Mawu ƒe tameɖoɖo la wu nu.
42 Eye nenema ke mate ŋu aɖe wò hã ɖa, alo aɖem ɖa o, vaseɖe esi
Mawu ƒe tameɖoɖo, na míaƒe agbe, nawu nu. Eyata, míekpɔ akɔfafa,
tso afima.
43 Ke nukaŋuti Mawu ɖe asi le xaxawo ŋu be woava? Mawu bla xaxa
ɖe kɔkuti te, hede ga nu nɛ hewɔe be wòaɖo to Ye, eye xaxa mawo
kplɔa mí gena ɖe kadede kplikplikpli me kple Mawu.
44 Anyieʋɔ aɖeke menɔ anyi vaseɖe esi tsiɖɔɖɔ la va o. Gake esi
wotutu Noa ɖe nɔnɔme si me wònɔ me la, be wòasagba le tsi dzi
ŋkeke kple zã blaene, le ahom me, eye aɖakaʋu sue la nɔ dzi kple to
yim le tsia dzi; ɖee tsiɖɔɖɔ la va yi, hafi wòkpɔ anyieʋɔ la zi gbãtɔ,
mɔkpɔkpɔ ƒe nubabla la, ŋugbedodo ƒe nubabla la. Esime wòto xaxa
me megbe la, ɣemaɣi wòkpɔ ŋugbedodo la.
45 Nenema miawo hã miakpɔ ŋugbedodo lae, ne mieto xaxa la me
vɔ. Melɔña hakpanya, alo psalomo ma:

Ɖe wòakɔm yi aƒe le Dziƒo
Ɖe vovo ƒe seƒoƒoba dzia,
Esi ame bubuwo le ʋiʋlim be woaxɔ fetu
To ʋu tsiaƒuwo dzia?

46 Míebiana dzidzeme kple ŋutifafa. Mawu tsɔna nyuitɔ kekeake
si Wòate ŋu ana mí la na mí: dodokpɔwo kple xaxawo. Ema nyo wu
dzidzeme kple ŋutifafa. Míaƒe dzidzeme la le tɔ la godo ko.
47 Vaseɖe esi wotutu Hebriviawo de kpodzo la me, le woƒe dodokpɔ
kɔkɔ kekeake dometɔ ɖeka me, eya hafie wokpɔ Amea ɖe tsitre ɖe wo
dome le abe Mawu Vi ene. Woƒe xaxawoe na be Mawu Vi la nɔ tsitre
ɖe wo dome, le ya fafɛ me, be wòagbɔ dzodzo la ɖa. Gake Akɔfafa
meva o vaseɖe esi woyi ɖe dzo la me.
48 Daniel nye amesi ɖo ɖe eƒe dzi me be yemele kɔ gblẽ ge ɖo na
yeɖokui kple xexeamenuwo o, eye wòzu dzizizi nɛ be wòato dodokpɔ
me, ne ado gbe ɖa na Mawu loo alo ayi ɖe dzatawo ƒe do me. Gake le
esime dzodzo la dedzi kakaka, eye wotsɔe ƒu gbe ɖe dzatawo ƒe do me
megbe, hafi ko, le ema megbe hafi ko, wòkpɔ Aƒetɔ la ƒe Dɔla nɔ tsitre
ɖe egbɔ, hetete wo ɖa, Dzo Lilikpo gã la tsi tre ɖe eya kple dzatawo
titina. Eye dzatawo mete ŋu te ɖe eŋu o, elabena eto dodokpɔwo kple
tetekpɔwo kple xaxawo me. Eye enya bena ŋutete le yeƒe Mawu si be
wòaɖe ye le eme.
49 Abraham ye, esime wòkpɔ be anyigba la ku, kuɖiɖi va, eye Lot
mã ɖa tso egbɔ yi ɖe bali me le xexea me be yeanɔ agbe le vivisese
me la, le esi wòse eƒe lãkplɔviwo ƒe—ƒe konyifafawo kple ɣlidodowo,
bena gbe megali na lãwo o la megbe, ke ekpɔtɔ nɔ anyigba si Mawu
tsɔ nɛ hegblɔ nɛ be nenɔ edzi la dzi. Eye esi le ŋkeke ma dzi, wodoe
kpɔ ʋuu eƒe—eƒe dzidodo ɖo mlɔenu la, le ŋkeke ma dzie, esime
eƒe dodokpɔ la wu nu vɔ la, hafie wòƒo nu ŋkume kple ŋkume kple
Elohim le logoti la te gbemagbe. Le esime wòkpe eƒe dodokpɔwo ƒe
fu vɔ, le esime wòto xaxa siwo me wokplɔe toe la me vɔ, hafie Mawu
ɖe eɖokui fiae le Ame ƒe nɔnɔme me; henɔ anyi ɖe afima gblɔ nɛ be
eɖe srɔ̃ eye srɔã ŋkɔe nye Sara, hegblɔ nɛ be eko Ye, le agbadɔ la te.
Afimae Abraham Yɔe le be “Elohim.” Le eƒe dodokpɔwo kple xaxawo
megbe ye.
50 Oo, ne ɖe Hame la ate ŋu anyɔ̃ le Eɖokui me egbe sia, be woakpɔ
bena le xaxawo kple dodokpɔwo, kple kokowo kple fewuɖuɖuwo,
nusiwo me Hame la to va yi, Pentekoste Hame la, bena eya hafie
míekpɔ Mawu le mía dome, wòle dzesiwo kple nukunu gãwo wɔm.

Le ŋkeke la ƒe kutrikuku kple xaxawo megbe,
Ne esia katã va yi vɔ,
Ekema míakpɔ Yesu mlɔeba.

Eya lanɔ te kpɔm,
Yesu dzɔdzɔe nyateƒetɔ,
Le Eƒe fiazikpui nyakpɔ la dzi,
Ado ɖo Aƒe na mí
Ne ŋkeke la wu nu.

Esi ŋkekea gali la, mina míawɔ dɔ.
51 Ameŋkuta mawo katã, nusi axɔ gbogboa ɖe le míaƒe ŋdi subɔsubɔ
la ŋu, ne míatɔ asi wo dzi. Woto dodokpɔwo me, eye wokpɔ Mawu.
Woto dodokpɔwo me, eye wokpɔ Mawudɔlawo. Woto dodokpɔwo
me; eye ɖeɖefiawo, eye wokpɔ dzesi kple nukunuwo, kple nuwo fũ.
52 Gake, oo, wo dometɔa ɖeke mekpɔ nusi Hiob kpɔ o. Nenem me
mawo katã, esi wokpɔ Mawudɔlawo, hekpɔ Mawu kple nenem nuwo
katã vɔ la, womekpɔ naneke si na mɔkpɔkpɔ wo le yɔdo godo o. Gake
Hiob kpɔ tsitretsitsi la! Ekpɔ Ista. Ekpɔ nusi ana akɔfafa dzi sia dzi.
Tete esi wòkpɔe la, “O ne ɖe woaŋlɔ nye nyawo ɖe agbalẽ me! O be
woatsɔ ga nuŋlɔnu aɖe wo me, ɖe agakpe dzi la!”
53 Mikpɔ, esia, nusianu tsitre ɖe eŋu. Eƒe, gɔ̃ hã eƒe dɔlawo gbe
nuƒoƒo nɛ. Esrɔã zu amedzro nɛ. Enɔ anyi ɖe afima, le dzowɔ kpo dzi,
dodokpɔ gã ma. Eye hame la va, hetrɔ megbe dee, ŋkeke adre sɔŋ.
Eye amea ɖeke meli afa akɔ nɛ o!
54 Ekema ɖe wòkpɔ Ista ƒe ŋutega la, le esime wòdo ɣli be, “Menya
be nye Xɔnametɔ le agbe, eye Atsi tre ɖe anyigba dzi le ŋkeke mlɔea
dzi. Menya! O bene woatsɔ ga nuŋlɔnu aɖe nye nyawo, ɖe kpe dzi,
ale be nye nyawo nu mayi gbeɖe o, elabena nye Xɔnametɔ le agbe!
Menya! Menya!”
55 Nuka ènya, Hiob? “Menya be nye Xɔnametɔ le agbe.” Ɖe mide
dzesia, menye ko be Amea ɖe le agbe le afima o, ke boŋ Enye
Xɔnametɔ na Hiob!
56 Oo, woayra Aƒetɔ la ƒe Ŋkɔ! Dzi le dzɔyem ale gbegbe bena mekpɔ
gome le Ista me, bena mekpɔ gome le tsitretsitsi la me! Eye mí katã
míekpɔ gome le eme ŋdi sia, elabena le mía me la tsitretsitsi ƒe Agbe
li (eyae nye, gomekpɔla la) si hɛ Ista vɛ. “Menya be nye Xɔnametɔ…”
Nuka ènya? Nyemele susum kpɔ o; nususukpɔ geɖewo li egbe akpa.
“Menya be nye Xɔnametɔ le agbe!” Ẽ, amegã.
57 Azɔ nuka Wònye? Ne Ele agbe la, Enye Xɔnametɔ na Hiob. “Nye,”
ameŋutɔtɔ, nye, “nye Xɔnametɔ le agbe!”
58 Ke nu bubu ka èganya, Hiob? Nuka èkpɔ le ŋutega me?
“Eye le ŋkeke mlɔea dzi la, Atsi tre ɖe anyigba dzi. Eye ne nye
ŋutigbalẽnyèwo gblẽ nye ŋutilã hã, le nye ŋutilã me makpɔ Mawu,
Amesi makpɔ na ɖokuinye. Menya be nye Xɔnametɔ le agbe, eye Atsi

tre ɖe anyigba dzi le ŋkeke mlɔea dzi. Ne nye ayikuwo fiã le nye
dɔme hã, ne nye ŋutigbalẽnyèwo gblẽ nye ŋutilã hã, le nye ŋutilã me
makpɔ Mawu.” Ema mee ŋutega gãtɔ kekeake le.
59 Daniel kpɔ Mawudɔla. Hebriviawo kpɔ Mawu ƒe Vi. Noa kpɔ
anyieʋɔ. Abraham kpɔ Mawu, ŋkume kple ŋkume. Gake, Hiob kpɔ
tsitretsitsi la, Hiob kpɔ nu le ŋgɔ ɖaa. Tɔgbuigãawo katã kple
amekɔkɔe xɔŋkɔawo, le Biblia me, wokpɔ ŋkeke ma le wo ŋgɔ ɖaa;
kple kakaɖedzi, to woƒe ŋutegawo me, to woƒe ɖeɖefiawo me, bena
ɣeyiɣia ɖe li gbɔna na tsitretsitsi.
60 Azɔ míele dɔ gãwo kpɔm wole edzi yim. Míele Mawu ƒe ŋusẽ
dzɔtsuwo kpɔm. Míele nu dzɔtsu siwo Wòate ŋu awɔ la kpɔm. Màte
ŋu akpɔ ɣe eye—eye mànya be Mawu ƒe Ŋusẽ ye na be xexea le
totrom ƒoxlã ɣe ma o. Màte ŋu akpɔ adameŋɔli ƒe vava eye mànya be
Mawu aɖe li o. Nàte ŋu akpɔ gbedada le ŋkuagbawo, kple tokuwo ŋu,
àhanya be Mawu ye. Gake nuka wòanye nenye be numa katã koe li,
ke le míaƒe ku megbe la míatɔ avɔ mahã? Gake tsitretsitsi li, Ista, oo,
eyae tre nusianu si ŋugbe Mawu do la nu, yee nye tsitretsitsi.
61 Ke ele na wo be woakpɔ kaklãɖatiŋu, hafi ko nàte ŋu akpɔ
tsitretsitsi. Eye hafi ne Hame la nate ŋu akpɔ tsitretsitsi ƒe Ŋusẽ gbeɖe
la, hafi nye ŋutɔ mate ŋu akpɔ subɔsubɔdɔ yeye la nava me la, hafi
nàte ŋu age ɖe kadede yeye me kpakple Mawu la, ele be ɖokui-
kaklãɖatiŋu nava me ale be tsitretsitsi la nate ŋu ava. Ele be míaku
na mía ŋutɔ ƒe susuwo, aku na mía ŋutɔ ƒe mɔwo, aku na nusianu si
ƒoxlã mí, ato dodokpɔwo kple xaxawo me, ale be míakpɔ tsitretsitsi
yeye, Agbe yeye. Hafi ne nuvɔw̃ɔla nate azu Kristotɔ la, ele be ku
nava, emegbe tsitretsitsi.
62 Hafie Abraham nate ŋu akpɔ Elohim la, ele be ƒe blaeve vɔ atɔ̃ ƒe
dodokpɔ nava. Hafi ne Hebriviawo nate ŋu akpɔ Mawu ƒe Vi la, ele
be woato kpodzo bibi la me. Hafie Daniel nate ŋu akpɔ Mawudɔla la,
ele be wòato dzatawo ƒe do me. Hafi Hiob nate ŋu akpɔ tsitretsitsi
la, ele be wòato eme abu nusianu si le esi; gake ɣemaɣi la, to ŋutega
me la, ekpɔ nua!
63 Ke ne Hiob to ŋutega me ate ŋu atɔ te ɖe ŋugbedodo la dzi ale
gbegbe la, aleke gbegbe míawo míawɔe awu, esime Kristo fɔ tso
amekukuwo dome vɔ la megbe hetrɔ zu amesiwo le alɔ̃ dɔm la ƒe
Nuku Gbãtɔ, hegadɔ Gbɔgbɔ Kɔkɔe ɖa abe ŋugbedodo la ƒe nutrenu
ene, ɖe mía dzi, ale be míawo hã míanɔ agbe. “Esi Mele agbe ta,
miawo hã mianɔ agbe!” Esi míele Eƒe Amegbɔnɔnɔ gã la kpɔm, wòle
dɔ wɔm le mía dome, hele dzesiwo kple nukunu mawo ke si Wòwɔ
le anyigba dzi la wɔm, si na mí mɔkpɔkpɔ. Ke míeva ɖo tsitretsitsi la
gbɔ, vɔ tsyo kpɔtɔ gale dzowɔ kpo dzi mahã? Mina míadzo le dzowɔ

kpo dzi egbe, kpakple nukpɔkpɔ yeye, kpakple Ŋusẽ yeye, kpakple
tameɖoɖo yeye bena míekpɔ Mawu le Eƒe Ŋusẽ me. Míekpɔ tsitretsitsi
na nusiwo gbɔna.
64 Míeɖo kuɣi. Míenɔ anyi ɖe ku ƒe agbo nu. Dukɔwo le ku ƒe
agbo nu.
65 Russia ke ɖe aʋawɔnu yeyea ɖe ŋu fifia, abe alesi mi katã
mise le radio kple nuwo dzi ene. Mehiã be woava afisia hafi adae
kple tuwówo o. Esu ko be woatsɔ nu suea ɖe ava afisia, aɖo woƒe
ŋkutsalawo dome, eye woada nu sue ma ɖa ɖe dukɔ ɖesiaɖe me,
ke amesiame aku kpaɖii hena gaƒoƒo blaeve vɔ ene. Woava eye, hafi
nànyɔ̃ la, Russiatɔ aɖe anɔ afima atu nu axa me na wò, dzɔla Russiatɔ
kakoo aɖe axɔ wò aƒe le asiwò, agblẽ srɔw̃ò, atsɔ viwòwo ƒu gbe ɖe
mɔdodo dzi, eye wòaxɔ wò aƒe. Woate ŋu awɔe. Womabu nu ɖeka teti
o. Nua le wo si. Amea ɖeke menya nusi wònye o. Mikpɔea, nusianu
le gbesɔsɔ ɖe eŋu. Azɔ woate ŋu azã numa eye womavɔ̃ o, elabena
nua megale ame bubua ɖeke si o.
66 Mímenya alesi wòle vava ge, nusi ava dzɔ o. Gake míenya nu
ɖeka bena dzowɔ kpo dzie míele. Dukɔ la, le dzowɔ kpo dzi. Xexeame
le dzowɔ kpo dzi.
67 Eye elabena xexeame le dzowɔ kpo dzi ta la, dzi le dzɔyem
ale gbegbe bena Mawu ƒe Gbɔgbɔ ate ŋu ava, eye míate ŋu agblɔ
be, “Menya be nye Xɔnametɔ le agbe, eye le ŋkeke mlɔea dzi la
Atsi tre ɖe anyigba sia dzi!” Gbeɖeka Ele vava ge! Mewɔ yaa be
hakpanyaŋlɔla ŋlɔ be:

Le agbe me, Elɔm̃. Le ku me, Eɖem.
Woɖii, Wòtsɔ nye nuvɔw̃o yi ɖaa.
Egafɔ, Hetso afia nam tegbe femaxee.
Gbeɖeka Agatrɔ va, oo, ŋkeke dzeani!

68 Ehiã na Getsemane, ale be Ʋukɔwo nadza to Eƒe ŋutigbalẽ me,
doŋgɔ na ema. Ehiã Kalvaria ƒe kudɔƒoƒo nyanyrã la, hafi kpeɖodzi la
nate ŋu ava be Mawu Mavɔ lae nye Amesi ate ŋu afɔ ame tso ku me.
Ehiã na—ehiã na Getsemane kple Kalvaria aɖe, be wòana Ista aɖe.
Ehiãe kakaɖeditɔe.
69 Alesi apostolo mawo, nɔ ŋdi ma, wònye dzi ɖe le wo ƒo ale
gbegbe, ʋuu keke Petro gblɔ be, “Dzi ɖe le ƒonye ŋutɔ, mexɔ se be
ɖeko magbugbɔ ayi tɔƒo. Magbugbɔ ɖi ayi. Me—mekpɔ Eyama.”
70 Mɔkpɔkpɔ gãwo nɔ wo si, eye woxɔ se kple nu ɖesiaɖe keŋ, va ɖo
teƒe doblukɔ gã ma ƒe vava. Nuka wɔm Mawu nɔ? Enɔ nusrɔl̃a mawo
kplɔm yina ɖe dzowɔ kpo dzi. Enɔ wo kplɔm ɖota teƒea ɖe afisi woate
ŋu—woate ŋu aɖo kpe woƒe xɔse dzi le na wo.

71 Ke Petro gblɔ be, “Me—mekpɔ Eyama alesi wòwɔ nukunu
dzɔtsuwo le Galilea afima. Gake, oo, eku, Emlɔ anyi ɖe afima, hefa
miaa, le yɔdo me! Mexɔ se be ɖeko mayi ɖe ƒu dzi ŋdi sia aɖada ɖɔ, ke
mayi tɔƒodede la dzi ko. Ɖewohĩ ne meɖe kɔ kpɔ ƒua godo afima ɖoɖa
la, make ɖe ŋu. Ɖe meɖo ŋku dzi be mekpɔ Eyama ɣesiɣi Wòlala mí
le go la dzi. Mexɔe se be ɖeko mayi afima.”
72 Eye apostoloawo gblɔ bena, “Ènya nukaea? Mexɔ se be mayi kpli
wò.” Oo, wolé blanui. Wofa avi ʋuu woƒe ŋkuwo te.
73 Aleke míenya teƒe mawo tɔgbe toto! Aleke míewɔ nya! Nenem
nuawo le nyanya na mí katã.
74 Meɖo ŋku gbesigbe metsɔ ame vevi aɖe mlɔ yɔdo me afima,
le togbea tame le gama, woyɔnɛ be Eastern, alo Walnut Ridge ƒe
Ameɖiƒe. Metsɔ vidzĩ aɖe mlɔ afima! Eye mefa avi ɖe dada ƒe abɔwo
me, ʋuu, mefa avi ʋuu nyemagate ŋu afa o. Mewɔ ɖesiaɖe si menya
la. Ʋuu, metsɔ tu hete kpɔ be mawu ɖokuinye, menɔ ɣeyiɣi ma tɔgbe
me. Ke le gaƒoƒo ma mee, le nye xɔ sue la me, le dziagbe afima, esi
menɔ klo dzi la, Dziƒowo ʋu, eye mekpɔe le afima le makumaku ƒe
nyonyo me. Gaƒoƒo ma mee mese eŋkɔ wòtsɔ abɔ kpla kɔme nam, gblɔ
be, “Bill, mèse egɔme o. Míatɔ nyo wu miatɔ sãa.”
75 Mikpɔea, ehiã kaklãɖatiŋu. Ehiã be woatugu seƒoƒo, hafi aɖe
amiʋeʋẽ le eme. Ehiã be woatugu agbe aɖe, be woaɖe nyuitɔ kekeake
si li la le eme. Eyata wòle be woagbã Yesu gudugudu, be woaɖe nusi
Wònye la ɖe go. Eya mate ŋu anɔ tsitre doŋgɔ na kaklãɖatiŋu, agblɔ
be, “Wotsɔ ŋusẽwo katã si le Dziƒowo kple anyigba dzi la de asi Nam
o.” Gake le kaklãɖatiŋu megbe la, Ate ŋu tsitre agblɔ be, “Wotsɔ
ŋusẽwo katã si le Dziƒowo kple anyigba dzi la de asi Nam!” Gake
nuka wòwɔ? Ehiã kaklãɖatiŋu gbã.
76 Ehiã gbagbã gudugudu kple dziɖeleameƒo na apostoloawo.
Wokpɔ woƒe Ɖela, Amesi wolɔ̃ la, eye wokpɔ Eyama wòfɔ tso
amekukuwo dome tso—tso yɔdo me gɔ̃ hã. Wokpɔe Wòwɔ nua. Eye
ale wosusu be, “Le afima la Emlɔ anyi daɖi, Eya ŋutɔ, hefa miaa, le
yɔdo me, ŋdi sia.” Ehiã na…
77 Nenem me siwoe Kpɔe wòʋu ŋku na ŋkuagbatɔwo, Hekpɔe wòtsi
tre ɖe afima henya susu ɖesiaɖe siwo le amewo ƒe dzi me la, “Aleke
Wòwɔ nya,” nenema wogblɔ, “bena ɖe wonɔ Ekplɔm ɖoa? Aleke
Wòwɔ nya? Nukaŋuti Menya be Yuda, Yuda le—le Ye de ge asi o?
Nukaŋuti Menya be gbadagbawo gbɔna ɖe toa dzi afima, kple kpowo
kple yiwo kple nu ɖesiaɖe, be woava lé Ye o, ne ɖe Wòate ŋu anya
woƒe susuwo?”

78 Mikpɔea, abosam nɔ dɔ wɔm ɖe wo dzi, heda wo ɖe dzowɔ kpo
dzi, elabena wodi be woana wo ɖaseɖiɖi sia be, “Menya.” (Menye
“Mesusui kpɔ o” alo “ɖewohĩ ele nenema o.”) “Menya! Menya!”
79 Ke miɖo ŋku dzi, nenem dodokpɔwo va miawo hã dzi nenema ke,
ale be miagagblɔe o be, “Enyo, ɖewohĩ Esia le teƒe, ɖewohĩ Ŋɔŋlɔa
nye nyateƒe, ɖewohĩ Mawume dɔyɔyɔ le teƒe, ɖewohĩ Gbɔgbɔ Kɔkɔe
le teƒe.” Ke boŋ ne miekpɔ numetoto ma hedzo le dzowɔ kpo dzi la,
eye miexɔ Mawu ƒe ɖeɖefia, to Gbɔgbɔ Kɔkɔe ƒe nyɔnyrɔ̃ me la, miate
ŋu ado ɣli bena, “Menya be nye Xɔnametɔ le agbe, elabena Ele agbe
le menye!”
80 Petro gblɔ be, “Mayi tɔƒo.” Apostoloawo gblɔ be, “Mexɔ se be
mayi kpakpli wò.” Ke wonɔ woƒe dzowɔ kpo dzi, le ƒu la titina afima,
eye xaxawo nɔ edzi yim alesi wònɔ. Eye mate ŋu ase wo dometɔ ɖeka
agblɔ bena, “Oo, aleke esia ate ŋu adzɔ, Petro? Aleke nenem nu ma
ate ŋu dzɔ be Ame aɖe nenema tɔgbe nate ŋu aku? Aleke woate ŋu
Tsɔe de yɔdo me alesi Wònɔ? Aleke Wòate ŋu atsi tre ɖi kpoo ana be
woaɖe ta ɖe mo Nɛ eye woanyɔ̃ eƒe ge, atsɔ ŋdzakuku ɖo ta Nɛ mahã?
Aleke wòate ŋu Awɔ nenema, oo, evɔ aganye Mawu? Ɖeko nyemate
ŋu se eme o.” Oo, dziɖeleameƒo kae nye si!
81 Eye kasia enumake la, woɖe kɔ kpɔ tɔ la ƒe go dzi, ɖeɖefia si
ƒomevi tututu Hiob xɔ, le afima la wokpɔ nusi Hiob kpɔ anɔ ƒe akpe
ene doŋgɔ. Le afima la Xɔnametɔ nɔ tsitre, ele agbe le yeye, tsitre ɖe
ƒu la ƒe go dzi. Le dzo si wodo, hele akpa mèm le edzi gbɔ nenema
la, egblɔ, hekpe wo be.

Yesu ɖo nuɖukplɔ̃
Fisi wonyia Mawu ƒe kɔkɔetɔwo le,
Ele Eƒe ametiatiawo kpem be “Miva ɖu nu;”
Kpakple Eƒe mana Enyia wo
Heɖo míaƒe hiãhiãwo ŋu;
Oo, esia, enyo be woaɖu nu kple Yesu ɣesiaɣi!

Aleke míate ŋu abui kpɔ, be nu gã mawo dzɔ nenema gbegbe!
82 Alesie…Paulo apostolo la, apostolo gã ma si to eƒe xaxa ɣeyiɣiwo
me esime wòɖi ɖase le Stefano ƒe ku ŋu; hekpɔe wòwu eƒe mo sue la
ɖe Dziƒo, eye kpewo nɔ mo ƒom nɛ, ke ewu mo dzi gblɔ be, “Mekpɔ
Dziƒo nu ʋu. Mekpɔ Yesu tsitre ɖe Mawu ƒe nuɖusi me.” Egblɔ be,
“Aƒetɔ, mègabu nuvɔ̃ sia na wo o.” Eye Paulo lé awuawo ɖe asi, nusi
na wònɔ dzowɔ kpo dzi kwasiɖawo ɖe kwasiɖawo dzi, nɔ yigbɔyigbɔ
yim kple bubuawo; vaseɖe esi, susu gbegblẽ ɖo tame nɛ, ʋuu wòyi
Damasko mɔ dzi, nɔ agbagba dzem be yeakpɔ mɔ aɖe ado le eme, abe
ŋutsua ɖe si yia whiskey tukpa gbɔ, be yeatsi yeƒe vevewo nu.

83 Enɔ numa me, esi Gbe aɖe ɖi tso Dziƒo le afima, tso Kekeli keklẽ
gã aɖe me bena, “Saul, Saul, nukaŋutie nèle Yonyeme timaa?” Ekpɔ
Eyama. Edze Sii, bena Enye Yesu si tsi tre, Amesi ƒe ku ŋu wòɖi ɖase
le la, gafɔ ɖe tsitre.
84 Oo, mate ŋu aɖo ŋku dzi nye ŋutɔ nye agbe, le tsɔtsrɔ̃ mɔ dzi
yina, esime mese Gbe vivi aɖe be, “Nye nye Yesu. Nye nye amesi
ku, mele agbe tegbee. Esi mele agbe la, miawo hã mianɔ agbe.” Tso
ɣemaɣi ke la, metsɔ nye asi de Eƒe asi me, meɖo ŋu ɖe Eyama ŋu le
teƒe doblukɔwo. Ne ɣeyiɣiwo va ɖo afisi nyemagate ŋu akpɔ, mɔ si
dzi mele o la, megaɖoa ŋu ɖe Eŋu kokoko.
85 Kristo dzi xɔsela ɖesiaɖe la ele be woakplɔe yi ɖe dodokpɔ mawo
me. Kristo dzi xɔsela ɖesiaɖe la ele be woakplɔe yi dzowɔ kpo dzi,
ale be wòate ŋu ado go kpakple numetoto bena, “Menya be nye
Xɔnametɔ le agbe!”
86 Míeva afisia ŋdi sia be míanɔ anyi aƒo nu tso ŋutinya ƒe nya aɖe
ŋu ko o, esia katã nye nyateƒe, gake boŋ míeva afisia ŋdi sia kple
ɖaseɖiɖi be, “Menyae bena Yesu Kristo enye Mawu ƒe Vi la, menya
be esia ƒo ɖikeke ƒe vɔvɔl̃i ɖesiaɖe ta! Menya be Efɔ tso amekukuwo
dome, eye Wòle agbe le menye egbe. Enye tɔnye eye menye Etɔ.
Menyi dome Kpakpli, le Mawu Fiaɖuƒe la me.”
87 Ista! Ista he nu gã aɖe vɛ, tsitretsitsi, mɔkpɔkpɔ yeye. Esu mia si
ŋdi sia? Ɖe wòle miaƒe dzi mea? Ɖe mienya bena miaƒe Xɔnametɔ le
agbe, eye Wònana nuwo katã hea nyui vɛ mahã?
88 Miagblɔ be, “Nɔviŋutsu Branham, mele afisia, hele lalam na
gbedoɖameta fli la.”
89 Mawu le dɔ wɔm le eŋu pɛpɛpɛ be wòahe nyui vɛ. Nukaŋuti nyitsɔ
aɖe, wotsɔ ŋkugbagba ƒo ŋutsuvi sue lɔlɔ̃ ma, esime wodzi? Bena
Mawu naxɔ ŋutikɔkɔe ahahe zitɔtɔ va dua me. Kakaɖedzitɔe Mawu
nya nusi wɔm Wòle. Mawu nya. Eye Wòda mí ɖe dzowɔ kpo dzi, ale
be wòate ŋu atsɔ Eƒe ŋutikɔkɔe afia mí.
90 Eyata, ŋdi sia megblɔ ale, xɔñye. Le ƒe blaetɔ̃ vɔ ɖeke ƒe
subɔsubɔdɔ megbe, le ƒe blaetɔ̃ vɔ ɖeke ƒe agbagbadzedze le gbea
dzi megbe la, medi be mana nye ɖaseɖiɖi le esia ŋu. Mekpɔ
dziɖeleameƒowo. Mekpɔ ɣeyiɣiwo si mebia nanewo, hefa avi ɖe
nanewo ta, heɖe kuku ɖe nanewo ta, ke nyemekpɔ wo o. Gake ne
ɖe manɔ te kpɔ Mawu le dzigbɔɖi me la, ekema menya be esia awɔ
dɔ ɖe teƒe nyuie, aɖe ɖe go tututu ɖe teƒe nyuie, eye wòawɔ nusi le
teƒe tututu.
91 Esime vinye ku la, nye Sharon sue la, me…emae nye nane si
kpekem. Megblɔ be, “Aleke ema ate ŋu anye na nyui ɖo? Aleke ema
ate ŋu ahe nyui vɛ ɖo?” Eye ɣleti geɖewo va yi, ke meva kpɔe wòtsi

tre ɖe afima le eƒe ɖetugbui ƒe nyonyo katã me, nɔ nu ƒom nam, tɔ te
ɖe keteke xoxo ƒe axa dzi, le afima, Menya be, ne ɖe wòtsi agbe la,
ate ŋu atra. Ele be Mawu naxɔe esime wòle ɖevime, hevivi. Menya
be magakpɔe ake. Menya be megale ekpɔ ge, menya esia ƒo ɖikeke
ƒe vɔvɔl̃i ɖesiaɖe ta.
92 Mebu tame le srɔñye si woxɔ dzoe la ŋu, le eƒe blaeve vɔ eve xɔxɔ
me, le esi wònye ɖetugbui dzaa ko, nye vidada suea ɖe le afima.
Esime nyadzɔdzɔgbalẽ ɖe tanya gã la toe le afisia be, “Ɖetugbui
vidada aɖe, bubutɔ…, ku fifi laa,” oo, nye dzi fa ʋu ale gbegbe!
Nyemenya nusi mawɔ o.
93 Gake egbe menya be esia katã nɔ dɔ wɔm be wòahe nyui vɛ nam.
Menya be ele be woatu agbea memie, atugui, eye woafiãe suu, be
woaɖe nusi wònye le eme la, do goe. Branham geɖe le eme afima
akpa, wòle be woafiãe le eme hafi Mawu nate ŋu aɖe Eɖokui fia.
94 Wò ŋutɔ ƒe geɖe akpa le mewò, ʋuu wòle be Mawu nafiãe do goe,
to dodokpɔwo me. Eye ne fiafiã ma le edzi yim la, enyea nu sesẽ. Gake
le ɣeyiɣia ɖe megbe ko la, dziŋgɔli gakɔna ake, ekema nàkpɔ Mawu
ƒe tameɖoɖo la. Tete nàdo ɣli be, “Menya be nye Xɔnametɔ le agbe,
eye Ava tsi tre ɖe anyigba dzi le ŋkeke mlɔetɔ dzi! Togbɔ be nye
ŋutigbãlẽnyèwo gblẽ nye ŋutilã hã, le nye ŋutilã me makpɔ Mawu!”
Dodokpɔ kple nu sue siawo li na ɣeyiɣia ɖe ko, eye wobuna wo nu
yina. Gake wowɔnɛ ɖe míaƒe nyona ɖeɖeko ta, mina míaɖo ŋku esia
dzi bena, Mawu naxɔ ŋutikɔkɔe.
95 Mina míade míaƒe tawo to sẽ. Medi be mabia se, hafi míado gbe
ɖa be, ɖe amea ɖe le afisia si di be woaɖo ŋku ye dzi le gbedodoɖa
nyatia ɖe me hafi míakpa? Mawu nayra wò. Ame nenie le afisia agblɔ
be, “Medi Mawu, le nye dodokpɔ gaƒoƒo la me fifia, be wòanam
numetoto yeye, ale be mate ŋu atrɔ zu nu yeye ake?” Mikɔ miaƒe
asi dzi, miagblɔ be, “Medi—medi esia be wòanye tsitretsitsi nam,
Ista aɖe, si afɔm ɖe tsitre le mɔkpɔkpɔ yeye kple ŋusẽ yeyewo,
kple lãmesẽ yeye kple dzidzɔ yeye me.” Aƒetɔ la nayra mi, nye ame
lɔlɔãwo.
96 Oo, mía Mawu kple mía Ɖela, míeda akpe ale gbegbe na Wò ɖe
Ista sia ta, ɖe nusi wònye na míaƒe dziwo la ta. Eye to xɔse me, le
anyigba la godo, le gama ɖaa, míate ŋu akpɔ Aƒetɔ Yesu, ƒe Vava,
alesi Wòle Eɖokui dzram ɖo fifia, hele Eƒe fiawuwo dom. Eye, Hame
la le nu dom, Ŋugbetɔsrɔ̃ le Eƒe srɔɖ̃ewu ʋlayla la dom. Madidi o la
takpekpe gãa ɖe le eme va ge kpuie.
97 Dzowɔ kpo sia mate ŋu anɔ anyi ɖaa o. Ne míese amewo le mía
kom, hele fewu ɖum le mía ŋu, le nuɖiaɖia ŋkɔwo yɔm na mí be,
“mlimlila kɔkɔewo,” hele fewu ɖum le mía ŋu, le gbɔgblɔm bena

míaƒe tagbɔ mele nyui gɔ̃ hã o, oo, esia mate ŋu nɔ anyi didi ɣeyiɣi
la katã o, Aƒetɔ. Gake na míanɔ abe Hiob ene, alé míaƒe ɖaseɖiɖi la me
ɖe asi, na míanɔ abe Daniel le dzatawo ƒe do me ene, alo Hebriviawo
le kpodzo bibi me ene, alo Abraham le eƒe mɔzɔzɔ me ene.
98 Kpe ɖe mía ŋu, O Aƒetɔ, be míaɖi anukware vaseɖe esi míakpɔ
nu gã ma nava me, “Esime woaku kpe la, eye amesiwo ku le Kristo
me la natsi tre; mí amesiwo le agbe hekpɔtɔ la woatrɔ míaƒe nɔnɔme,
le ɣeyiɣia ɖe me, le aɖabaƒoƒo ɖeka me.” Eye ekema Ista ma ava na
míawo hã, esi gome Kristo kpɔ anɔ ƒe alafa wuiasieke aɖewo va yi ŋdi
sia, eye wògblɔ be, “Esi mele agbe ta la, miawo hã mianɔ agbe.”
99 “Nenem Yesu sia ke si wokɔ dzoe le mía dome la, agatrɔ va
nenema ke abe alesi Wòdzo ene.” Míakpɔ Eyama, gɔ̃ hã Eƒe abito siwo
le Eƒe asi me kple ŋudza ƒe abiteƒe siwo le Eƒe ta ŋu. Míakpɔ Eyama.

Oo, madze Sii, madze Sii,
Eye nye si woɖe la matsi tre ɖe Eƒe axa dzi.

100 Ẽ, Aƒetɔ, nye dzi dahe la, si nye ŋutilã gbɔdzɔ sia de asi xaxa me
le agba la te la, dzimaɖitsitsiwo kple agbagbadzedzewo na nuŋeŋẽ ƒe
agble la, dɔgbedede gble la, kple dzi kple anyimewo, kple dzrewɔwɔ
si le osɔfo dadalawo dome, kple bubuawo keŋ, to teƒe la, kple amewo
ƒe koko, kple vɔɖ̃itɔ ƒe ŋusẽwo. Gake, O Aƒetɔ, gbeɖeka míegbɔna
abe Eliya ene, ɖe tɔ la nu; aɖe kɔ kpɔ afima, le avekɔe ɖesiaɖe ŋu la,
woabla dzo tasiaɖam aɖe ɖi si akɔ mí adzoe. Na míanya bena dzowɔ
kɔ siawo wonye nutsyɔnu ko si aɣla mí tso nu dzeani si le mía ŋgɔ
teti la gbɔ, ŋutikɔkɔe dzeani ma.
101 Na míawɔ nuteƒe abe Hiob ene, vaseɖe esi míate ŋu akpɔ Eyama,
ŋkume kple ŋkume. Na míawɔ nuteƒe abe mía Aƒetɔ ene, si nye míaƒe
kpɔɖeŋu, be míayi ɖe Kalvaria be…asɔ gbe be woaklã mí ɖe ati ŋu,
eye woaklã mí Kpakplii, ale be tsitretsitsi nate ŋu ava míaƒe agbe me.
Na wòava me, Aƒetɔ.
102 Na be, ne fewuɖula aɖe le afisia, si le abe tsã ƒe Paulo ene, si nɔ
fewu ɖum la, na be woakpɔ Ista le woƒe aƒemɔ dzi ŋdi sia. Na wòava
me, Aƒetɔ.
103 Míedo gbe ɖa, Aƒetɔ, bena amesiwo le tsɔtsrɔ̃ ƒe dzowɔ kpo dzi,
dɔléle ƒe dzowɔ kpo dzi la, bena esia nanye gaƒoƒo si aɖe ga wo dzro.
104 Nyitsɔ zãme, esi menɔ nu ƒom na nyɔnu suea ɖe le tasiaɖam aɖe
gbɔ, eya kple srɔã; kuɖe alesi le Phoenix afima, wònɔ nɔnɔme sesẽa
ɖe me, eye kansa gã aɖe nɔ wo ŋu, ke egbe ele lãmesẽ me nyuie.
Eye vidzĩ sue si ƒe dzi woyina ɖeɖe ge hã bɔbɔ nɔ anyi ɖe afisia le
xɔa me ŋdi sia, le lãmesẽ me, nyuie. Ŋutsuvi sue ŋkuagbatɔ si ke
zɔ le viviti me tsã eye mekpɔ ŋkeke kekeli kpɔ o la, le zɔzɔm egbe
hele ŋkeke kekeli kpɔm. Ke, O Mawu, ale gbegbe míeda akpe na Wò

ɖe esia ta! Eye esia katã nye xɔmetsovɔ la godo kpɔkpɔ, be woakpɔ
tsitretsitsi ŋkeke gã ma. Na wòva me, Fofo. Eye na be woanyae bena
ele be nusiawo nanɔ nenema, bena esiawo la: ŋutsuvi sue ŋkuagbatɔ
la nate ŋu kpɔ nu, bena ɖevi sue si ŋu dzidɔ le la nate ŋu aɖi ɖase na
ame bubuwo. Nusiawo katã tim hea nyui vɛ na amesiwo lɔã Wò.
105 Wowɔ nuwo katã bɔbɔe na mí elabena Ame ɖeka ɖo to le dodokpɔ
me, ame Ɖeka aɖe li Si nɔ te ɖe dodokpɔ nu, eyae nye Yesu. Eyama
Ɖeka Si ɖo to Fofo la, ale gbegbe be Fofo la Fɔe ɖe tsitre le Ista
ŋdi, elabena ku mate ŋu alé Eyama ɖi o. “Elabena nyemana Nye
Ame Kɔkɔe la nakpɔ nyunyɔ̃ o, eye nyemagblẽ Eƒe luʋɔ hã ɖe tsiẽƒe
o.” Elabena, wokpɔ Eyama nuteƒewɔlae, si wɔa nusi dzea Fofo la
ŋu ɣesiaɣi.
106 Mawu, na be míawɔ nuteƒe le dɔdeasi ƒe teƒe. Meka alesi míaƒe
dodokpɔwo kple míaƒe xaxawo le o, ɖesiaɖe hã, na be míate ŋu agblɔ,
ɣesiaɣi be, “Menya be nuwo katã tim hea nyui vɛ na amesiwo lɔã
Mawu.” Na wòava me dzro, Fofo.
107 Míeyra amesiawo ŋdi sia kple Wò yayrawo. Amesiawo tso woƒe
nɔƒewo va afisia kaba, wova agbadɔa me. Wova be yewoakpɔ akɔfafa.
Na be woadzo yi aƒe me ŋdi sia, kple Gbɔgbɔ Kɔkɔe ƒe Ŋusẽ si anɔ
bibim le woƒe dziwo me, be woanɔ yiyim le mɔ la dzi abe amesiwo
tso Emaus gbɔna ene, anɔ gbɔgblɔm be, “Ɖe míaƒe dziwo melé dzo
le mía me, esi Wònɔ nu ƒom na mí le mɔ la dzi o ɖe?” Na wòava me
dzro, Fofo. Megblẽ wo ɖe Asiwò me fifia, le Aƒetɔ Yesu Kristo ƒe Ŋkɔ
me. Amen.

Esɔ gbe, Nɔviŋutsu Neville. Ke azɔ miɖo ŋku subɔsubɔawo dzi.
108 Mímele gbedoɖameta gbalẽvi ŋudɔ wɔ ge ŋdi sia o, elabena, ne
míewɔ gbalẽviawo ŋudɔ, zi alesi mekpɔ amewo le tsitre ɖe afisia
nenema la, magabí ɖe nunana la dzi kokoko. Ele be mava ɖo keke
teƒea ɖe si maɖe asi le sia ŋu ɖe aga, afisi mate ŋu ado go azɔ va
afisia ate ŋu…Mele vɔvɔm̃. Ewɔ abe nua le vɔvɔ̃ dom nam, eye mele
vɔvɔm̃ be mava wɔ vodada. Aʋakpekpe sí ame, menye aʋa ɖu ame
dzi o. Aʋakpekpewo sí Patton fũ, gake aʋa meɖu dzi kpɔ o. Ele teƒe.
Míawo hã, aʋakpekpewo así mí fũ, gake aʋa maɖu mía dzi o. Mawɔ
vodada geɖe, gake nyemabu Taɖodzinu la o. Mawu ye nae, eye Mawu
alé be nɛ. Amisisi la wò—wònye. Ke azɔ ɣeyiɣi la de, mexɔe se be
gaƒoƒo la ɖo, eye mele egɔme dzem, esi wòzu be egbe nye Ista la,
mazɔ ayi—mazɔ ava yi abe alesi mewɔ le afima esi menɔ gbe dom ɖa
ɖe dɔnɔwo ta ene. Ke ne mate ŋu…Amisisi la ye. Enye nane si adzɔ
le menye. Menye numãme nam kakaka o. Evana le nɔnɔmea ɖe me,
ɖewohĩ nyemate ŋu ade dze sii nyuie tututu o, gake ele nam be manɔ

tetem ɖe eŋu vaseɖe esi mate ŋu anyae ga sia game. Eyata esiae anye
ŋkeke si madoe kpɔ, to Mawu ƒe amenuveve me.
109 Aƒetɔ nayra mi azɔ. Nɔviŋutsu Neville. Eye subɔsubɔ la adze
egɔme le ga asieke kple afã. Nɔviŋutsu Neville. 

